
పరమయోగివిలాసము.












పూనికమీఱ నాపుండరీకాక్షుఁ 

డానతిచ్చినరీతి నానతీవలయు 

నన విని యట్లకా కనుచు నయ్యోగి 

యనువొంద మూఁపుపై యాలవట్టంబు 

హరి విహరించుదేహపుమేడయందు 

సిరిమించఁ జేర్చునిచ్చెన లననొ ప్పు 

నురుతరాయతధవళోర్ధ్వపుండ్రంబు 

కరమొప్పఁ బచ్చల కనకపొంగళ్ళు 

సలలితవస్త్రభూషణజాలములును 

మలయసొంపులతిరుమణివడంబులును 

నలర నేకాంతపాయస మారగించి 

యలహస్తిశైలనాయకుఁ డింపుతోడ 

నేకాంతమున నున్నయెడ నేగి నిలిచి 

చేకొని వీవనఁ జెన్నార విసరి 

యుపచార మొనరింపుచున్న నాయోగి 

కృపఁజూచి యాహస్తిగిరినాథుఁ డనియె

నొనరంగ విన్నపం బొకటి మా కిప్పు 

డొనరింపఁదలఁచిన ట్లున్నాఁడ వీవు 

కలదె యేమైన నిక్కము సెప్పు మనిన 

నలవరు దనకు నిట్లని విన్నవించె

